
IL-KARATTERISTICI TA’ KNISJA MAGHQUDA MAD-DIELJA

[1-Qari li ghadna kif smajna, b’mod specjali 1-Ewwel (Apok 7:9-17) u t-Tieni Qari (2 Tim
2:8-10; 3:10-12), jagblu hafna mal-okkazjoni li geghdin ni¢¢elebraw tal-Martirju ta’ San
Gorg. L-Ewwel Qari, mehud mill-Ktieb tal-Apokalissi, jipprezentalna lil dawn il-hafna nies
lebsin 1-abjad; u San Gwann jispjega dawn in-nies lebsin 1-abjad bil-palm f’idejhom, il-palma
tax-xhieda. Il-kelma martirju tfisser li tkun xhud: xhud ta’ Gesti. Dawn “bajdu u haslu l-ilbies
taghhom fid-demm tal-Haruf” (v. 14). Fi kliem iehor, mimlijin bl-Ispirtu ta’ Gest, xerrdu
sahansitra demmhom bhal Gesu: id-demm huwa sinjal tal-Ispirtu ta’ Alla. Ghalfejn? Hekk,
biex kulhadd jiftahar bihom? Biex i¢apc¢pulhom? Assolutament le! Sempli¢ciment minhabba li
habbew b’mod estrem bhal Gest. U l-imhabba estrema, lil min ihobb, iggaghlu jbati.

Fit-Tieni Qari, San Pawl fit-Tieni Ittra tieghu lil Timotju jirrakkontalu l-esperjenza tieghu fil-
habs u jghidlu “li min irid ikun dixxiplu ta’ Gest, irid jghaddi minn persekuzzjoni” (ara
3:12). Illum naghmlu hafna testijiet: tas-sahha, tad-demm... It-test tan-Nisrani liema hu skont
San Pawl? It-test ta’ kull wiehed u kull wahda minna bhala Nsara hu kemm jien gieghed
inbati ma’ Gesl biex inhobb lilu u nhobb lill-ohrajn. Jien inhossni zarmat quddiem dan it-
test... ma nafx intom! Kemm qieghed inbati jien biex inhobb lil Gesii? Kemm gieghed inbati
jien biex inhobb lill-ohrajn bl-imhabba ta’ Gesu? Kemm jien mimli b’dan l-ahmar tad-demm
ta’ Gest, bl-Ispirtu ta’ Gest, b’tali mod li jien kapaci nxerred sahansitra demmi biex inhobb?
Mhux biex jghidu kemm jien bravu! Mhux biex nispicca xi eroj! Le, imma biex inhobb.

Kif jintrabat 1-Evangelju (Gw 15:1-8) ma’ din is-Solennita tal-lejla fil-festa ta’ dan il-qaddis
martri kbir? L-Evangelju kellimna dwar id-dielja. Gesu jsejjah lilu nnifsu “d-dielja vera” (v.
1). Jekk gieghed jghid li hu d-dielja vera, mela hemm dwieli ohrajn li mhumiex veri. Ikompli
Gesui: “U Missieri 1-bidwi” (v. 1). Id-dielja ma tistax tkun vera jekk il-bidwi huwa falz. Mela
d-dielja hi vera ghax il-bidwi hu veru. Ikompli Gesu jghidilna li jekk il-fergha taghmel il-
frott, dan sempliciment ghax maghquda maz-zokk tad-dielja.

Ahna nistghu nghidu li 1-Knisja ghazlet dan 1-Evangelju biex turina li San Gorg kien
maghqud mal-persuna ta’ Kristu, bhalma I-fergha hi maghquda mad-dielja, b’tali mod li kif
il-fergha maghquda maz-zokk taghmel il-frott, hekk ukoll San Gorg, billi kien maghqud maz-
zokk li huwa Gest, wasal biex jaghmel il-frott tal-imhabba. U hekk hu... imma mhux biss!
I-Knisja taghzel dan it-test mill-kapitlu 15 tal-Evangelju ta’ San Gwann ghax fih hemm il-
kelma ‘gedrgos’ — ‘Gorgi’. Din il-kelma tfisser ‘il-bidwi’. Mela meta Gesu jghid: “Jiena d-
dielja vera, u Missieri 1-bidwi” (v. 1), jghid: “ho pater’ gedorgos”. Hu peress li hemm l-isem
ta’ Gorgi mdahhal f’din is-silta li 1-Knisja taghzel mill-kapitlu 15 ta’ San Gwann proprju dan
it-test li ghadna kif smajna llejla.

Kieku jkollna nqgallbu fl-Evangelji nsibu li din il-kelma, ‘gedrgos’, tissemma 17-il darba. Fil-
bgija tat-Testment il-Gdid tissemma darbtejn ohra: 19-il darba fit-Testment il-Gdid kollu.
Imma interessanti hafna li fil-mod pozittiv il-kelma ‘gedrgos’ tissemma biss fl-Evangelju tal-
lum: il-bidwi veru tad-dielja vera. Is-16-il darba l-ohra li tissemma din il-kelma, ‘georgoi’ fil-
plural, hu mit-tliet Sinotti¢ci — San Mattew, San Mark, u San Luga — meta jitkellmu fuq il-
parabbola tal-bdiewa qattiela. Mela ahna, bhala Nsara, qeghdin inqimu lil San Gorg, li jgib 1-



isem Georgos — bidwi, l-isem ta’ dak li jiehu hsieb id-dielja, u d-dielja vera, ghax nixtiequ
nkunu verament bhalu, kif hu kien jixbah lill-Missier, il-Bidwi ta’ veru, li ha hsieb id-dielja
vera.

Imma ejjew naraw x’jigifieri li San Gorg jixbah lill-Missier, lil dan il-bidwi ta’ veru, biex
inkunu nistghu naghmlu l-kuntrast mal-bdiewa li mhumiex ta’ veru. U ahna nistghu naghmlu
ghazla, ghax ahna msejhin bhala parti minn din id-dielja — nittama minn din id-dielja vera —
biex bhala bidwi jkollna, mhux il-bdiewa qattiela, il-gedrgoi li jkissru u jeqirdu, imma lil xi
hadd li jixbah lil Gorgi, li kien xbieha tal-Missier, dak li d-dielja tieghu ha hsiebha u
sahansitra ta hajtu ghaliha.

X’jaghmel il-bidwi ta’ veru? L-Evangelju tal-lum jispi¢¢a b’sentenza tassew gqawwija: il-
glorja tal-Missier — mela l-glorja ta’ georgos, il-glorja ta’ dan il-bidwi... u jien cert li hija I-
glorja wkoll ta’ Gorgi u ta’ kull min hu Nisrani ta’ veru u li jqis lil Gorgi b’Patrun tieghu — hi
“li intom taghmlu hafna frott” (v. 8): li d-dielja taghmel il-frott, jigifieri li kull Nisrani, kull
bniedem jaghmel il-frott. II-frott tan-Nisrani, jghidilna I-Evangelju, mhux ghajr il-kapacita li
rridu nhaddmu kontinwament biex inhobbu lill-ohrajn, biex inhobbu tassew. Jekk m’hemmx
imhabba, m’hemmx dielja ta’ veru. Inkunu qeghdin naghmlu tort kemm lill-Missier, li hu 1-
bidwi, u kemm lil Gorgi, li jgib isem moghti minn Gesu lill-Missier, ‘gedrgos’. Dan ghax il-
bidwi li mhux ta’ veru, il-bidwi gerried, li joqtol, lill-ghalqa tad-dwieli jisfruttha mill-ahjar 1i
jista’ ghall-interessi personali tieghu, ghalih u ghalih biss.

U kemm jigrilna fil-hajja taghna li lil dawk li jkollna madwarna — nista’ nkun jien, isqof;
nistghu nkunu ahna, sacerdoti — nisfruttawhom minflok nagduhom, minflok ma nkunu
kuntenti u ferhanin li huma mexjin ’il quddiem fl-umanita taghhom u jaghmlu I-frott... fi
kliem iehor, fil-kapacita taghhom li jhobbu. Ghax il-bniedem jaghmel il-frott, ikun matur,
meta fis-sitwazzjoni tieghu — missier, omm ta’ familja, fuq ix-xoghol, fil-professjoni, hi liema
hi — jilhaq il-milja tal-umanita tieghu, meta jhobb fis-sitwazzjoni li gieghed fiha.

U allura llejla kemm nixtieq nitolbu lil San Gorg biex ahna l-komunitd Nisranija tieghu
nergghu mmorru ghall-valuri tieghu tal-bidu, ghal dawk il-karatteristici li lilna veru
jaghmluna Nsara, nies li jaghmlu I-frott, li jhobbu. Qed nghixu f’soc¢jeta, f’dinja, 1i hija
totalment materjalista, li ged taljenana. U ahna l-Insara geghdin insiru wisq kapaci naghmlu I-
kompromessi ma’ din id-dinja. Minghajr ma nindunaw, qeghdin wisq nistordu u naghmlu dak
li titlob minna d-dinja, u nibgghu nippretendu li nissejhu Kristjani. Imma fl-istess waqt, ejjew
nghidu l-verita, hemm sens jigri ta’ ‘malessri’, xi haga hazina li qieghda tigri f’pajjizna, fl-
Ewropa, fid-dinja, fl-umanita kif inhi miexja bhalissa. Mhux kollha kemm ahna ghaddejjin
bla nifs, minn filghodu sa billejl? Forsi issa wiehed mill-ftit mumenti li geghdin bilgieghda bi
kwietkom; il-bgija tal-gurnata, minn filghodu sa filghaxija, girja wahda. U forsi llum grejtu
iktar biex stajtu tajtu possibbilta ta’ ftit hin biex toqoghdu tisimghu, biex tippartecipaw, biex
ticcelebraw din il-Festa ta’ San Gorg.

Ma nindunawx ahna li hemm xi haga li mhix sejra sew fil-hajja taghna? U ma nindunawx li
ahna l-Insara kultant verament inkunu tlifna ftit mit-toghma tajba tal-melh tal-Evangelju, jew
mid-dawl qawwi tad-dawl tal-Evangelju li jsemmi Gesu: “Intom il-melh tal-art” (Mt 5:13);
“Intom id-dawl tad-dinja” (v. 14)? Ma thallatniex wisq ahna mal-bgija tal-gemgha?

Kemm nixtieq nara knejjes inqas sbieh minn dawk li ghandna, knejjes se jagghu, imma
mimlijin bin-nies, bhalma hija mimlija din il-knisja llejla! Kemm nixtieq djar inqas sbieh,
imma familji iktar f’sahhithom, relazzjonijiet iktar tajbin, imhabba iktar bejn il-missier u 1-



omm, bejn il-genituri u l-ulied! Kemm nixtieq nara djar ingas sbieh, nies b’inqas proprjeta,
imma inqgas glied bejn il-werrieta, inqas glied bejn 1-ahwa! Kemm nixtieq nara pajjiz b’ingas
djar telghin ’il fuq, imma aktar djar disponibbli ghaz-zghazagh taghna! X’paradoss, Ghawdex
taghna mimli bil-bini, u zaghzugh biex isib fejn joqghod irid iqattar 1-gharaq tad-demm, irid
jibga’ jhallas id-dejn ghal tletin, erbghin sena, mill-inqas! Kemm nixtieq nara festi inqgas
maestuzi, inqas kbar, imma fl-istess waqt nies iktar kuntenti, Zghazagh mhux aljenati bix-
xorb jew bid-droga fiz-zmien tal-Festa, imma iktar bil-paci tal-qalb go galbhom fil-hajja
taghhom ta’ kuljum! Kemm nixtieq nara persuni inqas sinjuri, imma li jahsbu f’xulxin, mhux
kulhadd hsiebu fih innifsu! Kemm nixtieq nara persuni inqas sinjuri, imma persuni li
hsiebhom fil-bZonnijiet, fil-persuni li geghdin ibatu! Dawn huma I-karatteristic¢i tan-Nisrani,
dawn huma 1-karatteristici ta’ San Gorg.

Serrhu raskom li San Gorg huwa kbir mhux ghax gatel id-dragun! San Gorg huwa kbir ghax
dak il-pajjiz, bix-xhieda tieghu, bil-kapacita tieghu li jghin lid-dghajjef u li jiehu hsieb il-
batut, ikkonverta u sar Kristjan. Tant hu hekk li San Gorg kien kapaci jhawwad u jhallat id-
demm tieghu mad-demm ta’ Gesu. U dak 1-Ispirtu li kien iqabbad lil Gesu, 1-Ispirtu s-Santu,
li wassal lil Gestl biex jaghti hajtu fuq is-salib, mela lil San Gorg, ghax kien f’kuntatt mieghu,
bhalma 1-fergha hi mad-dielja. Sema’ 1-Kelma ta’ Alla San Gorg, ghadda hin jisma’ 1-Kelma
ta’ Alla, jiccelebra I-Ewkaristija. L-iktar elementi importanti u essenzjali tal-fidi taghna kienu
prezenti fil-hajja ta’ San Gorg. Kieku ma wasalx fejn wasal! U rridu noqgoghdu attenti ahna
biex nitolbuh lil San Gorg — b’mod spec¢jali intom il-komunita tieghu — din il-kwalita li
nergghu nirkupraw il-karatteristici tal-komunita Nisranija ta’ veru. Ghax inkella din tal-lejla,
u hafna ohrajn li naghmlu matul is-sena, jispiccaw sempli¢iment serati ta’ intratteniment. Il-
knisja mhix sala ta’ intratteniment jew ta’ spettakli; il-knisja hi sempli¢ciment il-post fejn
tiltaga’ I-komunita Nisranija, biex wiehed isahhah lill-iehor fl-imhabba ta’ xulxin, marbutin
flimkien, bhal dawk il-frieghi mad-dielja li hu Gesu. Meta jigi fina, f’nofsna, jghaqqadna
flimkien, bil-Kelma tieghu u bl-Ewkaristija.

Ejjew illejla nkomplu din il-quddiesa bhala talba hierga mill-qalb lil Alla permezz ta’ San
Gorg, bl-intercessjoni ta’ dan il-qaddis kbir. U kull darba li n¢apc¢pulu lil San Gorg, kif se
taghmlu llejla, kull darba li nkantawlu, ejjew kollha kemm ahna nhossu d-dmir tas-sejha li
ghamlilna: ‘Nixtiegkom tkunu bhali, bhala gedrgos, bhala bidwi tajjeb’. Jixtieq li ahna, id-
dielja tieghu, inkunu nixbhuh mhux biss bejnietna, imma anki man-nies ta’ barra, fuq ix-
xoghol. Kemm minna nidhlu f’kontradizzjonijiet fil-postijiet tax-xoghol jew fil-familja!
Kemm kapaci nghagqdu flimkien it-talb, il-quddiesa, forsi tqarbina, smigh tal-Kelma ta’ Alla,
ma’ dak li nhawdu barra, qisu hawn gew qatt ma konna! Ejjew nitolbuh lil San Gorg jaghtina
lI-koerenza tieghu, is-solidita u 1-qawwa tieghu ta’ suldat. Nitolbuh biex kull wiehed u kull
wahda minna, issa li se nitgarbnu, nimtlew bid-demm ta’ Gesu, li hu l-Ispirtu tieghu, li
jghaqgadna flimkien, u li jghinna naghtu hajjitna lil xulxin, b’mod spec¢jali ghall-iktar fost il-
batuti.



